
ТЛУМАЧАЛЬНАЯ ЗАПІСКА 
 

Тыпавая вучэбная праграма «Рэжысура свят» распрацавана 
для ўстаноў вышэйшай адукацыі Рэспублікі Беларусь у адпа-
веднасці з патрабаваннямі адукацыйнага стандарту па спе-
цыяльнасці 1-17 01 05 Рэжысура свят (па напрамках), напрамку 
спецыяльнасці 1-17 01 05-01 Рэжысура свят (народныя). 
Актуальнасць вывучэння дысцыпліны абумоўлена фунда-

ментальнай роляй рэжысёрскіх ведаў у фарміраванні прафесій-
нага светапогляду будучых спецыялістаў; неабходнасцю пе-
раемнасці гістарычнага вопыту, назапашанага мастацтвам 
рэжысуры свят, набыццём прафесійных уменняў і навыкаў у 
творчай арганізацыі разнажанравых святочных дзействаў. Ву-
чэбная дысцыпліна «Рэжысура свят» прадугледжвае выкладан-
не творчых аспектаў увасаблення свята з улікам тэарэтычных 
дасягненняў айчыннай і замежнай рэжысуры, этналогіі, фальк-
ларыстыкі, мастацтвазнаўства з выкарыстаннем значнага наву-
кова-метадычнага матэрыялу: манаграфій, навукова-папуляр-
ных прац, метадычных дапаможнікаў і публікацый па асобных 
праблемах творчага ўвасаблення свята. Засваенне дысцыпліны 
«Рэжысура свят» абапіраецца на веды, уменні і навыкі студэн-
таў, атрыманыя пры вывучэнні курсаў «Асновы драматургіі і 
сцэнарнага майстэрства», «Моўнае дзеянне ў свяце», «Мастац-
ка-дэкаратыўнае вырашэнне свята», «Музычна-шумавое выра-
шэнне свята» і інш. Выкладанне дысцыпліны дазваляе ў поў-
най меры сфарміраваць у студэнтаў глыбокія веды і практыч-
ныя навыкі для пошукаў шляхоў вырашэння творчых праблем 
увасаблення святочных дзействаў. Сучаснае свята разглядаец-
ца як сукупнасць разнажанравых форм, таму будучаму рэжы-
сёру неабходна засвоіць мадэлі творчай арганізацыі розных 
структурных кампанентаў свята. 
Асноўная мэта дысцыпліны «Рэжысура свят» – набыццё 

студэнтамі сістэмы ведаў, практычных навыкаў і ўменняў па 
розных аспектах творчай задумы, распрацоўцы і ўвасабленні 
свята як комплексу абрадава-рытуальных, тэатралізаваных і 
масава-гульнявых дзействаў. 
Мэтавая накіраванасць дысцыпліны абумоўлівае вырашэнне 

кола задач: 
– раскрыць агульнатэарэтычныя палажэнні свята і спецы-

фіку рэжысуры яго разнажанравых элементаў; 

– выявіць рэгіянальныя, тэрытарыяльныя і мясцовыя асаб-
лівасці беларускіх свят і ствараць на іх аснове спецыфічныя 
гульнявыя комплексы кожнага канкрэтнага свята; 

– разгледзець творчую арганізацыю свята і яго разнажан-
равыя структурныя кампаненты ў якасці асобных тыпаў свя-
точнай дзейнасці; 

– вызначыць шляхі стварэння і развіцця новых свят на 
аснове культурнай пераемнасці, мастацка-гістарычнага вопыту 
беларускага народа; 

– фарміраваць мастацкую свядомасць будучых спецыяліс-
таў – рэжысёраў свят. 
У выніку вывучэння дысцыпліны студэнт павінен ведаць: 
– абрадава-рытуальны круг, яго ролю ў жыцці грамадства; 
– генезіс, сімволіку і семантыку беларускіх рытуалаў, звы-

чаяў і абрадаў; 
– асаблівасці рэжысуры народнага абраду ў закрытым па-

мяшканні і на вольным паветры; 
– методыку распрацоўкі і ўвасаблення сюжэтна-гульнявых і 

конкурсных праграм, ролевых гульняў;  
– методыку дэталёвай фальклорна-этнаграфічнай распрацоў-

кі абраду і свята; 
– традыцыі і навацыі ў творчай арганізацыі свят, новыя на-

прамкі развіцця сучаснай святочнай культуры Беларусі, асаблі-
васці рэжысуры свят і фестываляў народнай творчасці, свята 
горада, вёскі; 

– агульныя заканамернасці рэжысуры гульнявых праграм, 
традыцыйных абрадаў, тэатралізаваных нумароў, прадстаўлен-
няў, відовішчаў і свят рознатэматычнай накіраванасці; 

– асаблівасці рэжысуры тэатралізаванага прадстаўлення ў 
народным свяце і тэатралізаванага прадстаўлення як сцэнічнай 
формы ўвасаблення абраду, спецыфіку рэжысуры разнажанра-
вых структурных кампанентаў свята; 

– методыку распрацоўкі рэжысёрскага праекта свята і рабо-
ты па яго ўвасабленні. 
Набыццё ведаў ажыццяўляецца ў непасрэднай сувязі з фар-

міраваннем прафесійных здольнасцей, таму студэнт павінен 
умець: 

– увасабляць народны абрад на аснове мясцовых традыцый у 
закрытым памяшканні і на вольным паветры; 

– увасобіць спецыфічны гульнявы комплекс кожнага кан-
крэтнага свята каляндарнага цыкла, сямейна-бытавога трады-
цыйнага абраду, сучасных сюжэтна-гульнявых і конкурсных 
праграм, ролевых гульняў; 

– валодаць прафесійнымі якасцямі вядучага гульні; 
– выкарыстоўваць тэарэтычныя веды і практычныя навыкі 

для назапашвання пазітыўнага вопыту абрадава-рытуальнага 
комплексу беларусаў у сучаснай святочнай культуры; 

– ствараць сцэнарна-рэжысёрскую распрацоўку абраду і 
рытуалу на аснове выкарыстання фальклорна-этнаграфічнага 
матэрыялу; 

– валодаць практычнымі навыкамі рэжысуры і выканальніц-
кага майстэрства, спосабамі ўкаранення разнастайных сродкаў 
мастацкай выразнасці ў працэс стварэння святочных форм, 
метадамі рэжысёрскага аналізу мастацкіх твораў, прыёмамі 
творчага мантажу дакументальнага і мастацкага матэрыялу, 
увасаблення розных форм і жанраў мастацтва ў кампазіцыйна 
завершаную масавую святочную форму; 

– рэалізаваць сваю мастацкую задуму і арганізаваць мас-
тацка-творчы працэс па стварэнні розных тэатралізаваных або 
святочных форм; 

– праяўляць высокае прафесійнае майстэрства ва ўсіх галі-
нах рэжысёрскай і выканальніцкай дзейнасці, дэманстраваць 
упэўненасць у валоданні рэжысёрска-пастановачнай тэхнало-
гіяй, веданне гістарычных і сучасных тэхналагічных працэсаў 
у стварэнні тэатралізаваных і іншых святочных форм, правя-
дзенні даследчай дзейнасці; 

– распрацаваць рэжысёрскі праект свята; 
– здзяйсняць сувязь з творчымі, гаспадарчымі, арганізацый-

нымі і фінансавымі структурамі, якія ўдзельнічаюць у падрых-
тоўцы свята, і ажыццяўляць кантроль усіх відаў работ па арга-
нізацыі і ўвасабленні свята. 
Метады і тэхналогіі навучання. Дысцыпліна «Рэжысура 

свят» мае тэарэтычную і практычную накіраванасць, праду-
гледжвае вывучэнне тэхналогій увасаблення гульнявой прагра-
мы, абраду, эстраднага нумара, тэатралізаванага прадстаў-
лення, свята на аснове дзейснага аналізу і вобразнага выра-
шэння. Пры вывучэнні дысцыпліны прапануецца сукупнасць 
метадаў – агульнатэарэтычныя (аналіз навукова-метадычных, 
мастацкіх крыніц і іх сінтэз у сцэнічным увасабленні), сацыя-

лагічныя (этнаграфічныя назіранні свят, гутаркі з носьбітамі 
фальклору, інтэрв’юіраванне ўдзельнікаў свята), гульнявыя 
(ролевыя гульні, дыскусіі, «генерацыя ідэй»), візуальныя 
(ілюстрацыя, дэманстрацыя, відэарад) і інш. 
Для больш глыбокага засваення матэрыялу, акрамя аўдытор-

ных заняткаў, праграма прадугледжвае самастойную работу 
студэнтаў: знаёмства з літаратурнымі, вусна-паэтычнымі і 
гратэскавымі творамі; запіс фанаграм нумара, прадстаўлення, 
свята; выбар, падбор або набыццё касцюмаў, абутку, галаўных 
убораў, парыкоў, рэквізіту, бутафорыі і мэблі для нумара, 
прадстаўлення, свята; падрыхтоўка мастацка-дэкаратыўнага 
афармлення; падрыхтоўка выпісак на касцюмы, бутафорыю, 
рэквізіт, мэблю, грым, музычную і светлавую партытуры; 
распрацоўка ўсіх этапаў работы над пастановачным планам 
прадстаўлення і рэжысёрскім праектам свята для абмеркавання 
на практычных і індывідуальных занятках; азнаямленне з ра-
ботай мастацка-пастановачных груп канцэртных залаў, міжна-
родных, рэспубліканскіх, абласных і гарадскіх фестываляў, 
свят, прадстаўленняў; прагляд і аналіз эскізаў, малюнкаў, кіна-, 
відэаматэрыялаў з запісамі свят для розных узроставых катэго-
рый насельніцтва, рэжысёрскіх праектаў свят, распрацаваных 
прафесійнымі рэжысёрамі і студэнтамі-дыпломнікамі; непа-
срэдны ўдзел у арганізацыі і правядзенні святочных дзействаў 
разнажанравай накіраванасці. 
У адпаведнасці з тыпавым вучэбным планам на вывучэнне 

дысцыпліны «Рэжысура свят» адведзена 1142 гадзіны, з якіх 
656 гадзін – аўдыторныя заняткі. Прыкладнае размеркаванне 
аўдыторных гадзін: 34 гадзіны – лекцыйныя заняткі, 488 гадзін 
– практычныя заняткі, 26 гадзін – семінарскія, 108 гадзін – 
індывідуальныя заняткі. 
Рэкамендаваныя формы кантролю ведаў студэнтаў – залікі і 

ПРЫКЛАДНЫ ТЭМАТЫЧНЫ ПЛАН 

Уводзіны 2 2    
Раздзел І. Беларускія народныя гульні 

Тэма 1. Гульня ў структуры сучаснага свята 8 2 6   
Тэма 2. Методыка правядзення гульняў 8 2 6   
Тэма 3. Распрацоўка сцэнарыяў гульнявых праграм 12 2 6  4 
Тэма 4. Прафесійныя якасці вядучага гульні. Роля 
вядучага як арганізатара гульні 6  6   

Тэма 5. Кампазіцыйная пабудова гульнявой 
праграмы 6  6   

Тэма 6. Прыёмы актывізацыі і дэактывізацыі 
ўдзельнікаў гульнявой праграмы 6  6   

Тэма 7. Пастаноўка гульнявой праграмы 14  8  6 
Тэма 8. Народны святочны каляндар сучаснай 
Беларусі 9 1 8   

Тэма 9. Традыцыйныя зімовыя ігрышчы беларусаў 7 1 6   
Тэма 10. Абрадавыя і пазаабрадавыя гульнявыя 
дзеянні веснавых свят народнага календара 7 1 6   

Тэма 11. Гульні беларускага Купалля 7 1 6   
Тэма 12. Народныя забавы кірмашу 6  6   
Тэма 13. Актывізацыя ўдзельнікаў свята праз 
гульнявыя дзеянні 6  6   

Тэма 14. Арганізацыя пазаабрадавых гульнявых 
дзействаў народнага календара 6  6   

Тэма 15. Рэгіянальныя гульні Беларусі 6  6   
Тэма 16. Прагляд і аналіз відэазапісаў сюжэтна-
гульнявых праграм 6  6   

Тэма 17. Ідэйна-тэматычная аснова сцэнарыя 
гульнявой праграмы 6  6   

Тэма 18. Эксплікацыя гульнявой праграмы 6  6   
Тэма 19. Сюжэтна-вобразная структура гульнявой 
праграмы 6  6   

Тэма 20. Музычнае афармленне, мастацка-дэкара-
тыўнае і моўнае вырашэнне гульнявой праграмы 6  6   

Тэма 21. Сцэнарна-рэжысёрская распрацоўка 
гульнявой праграмы 6  6   

Раздзел ІІ. Рэжысура традыцыйнага абраду 
Тэма 22. Абрады і іх роля ў жыцці грамадства і 
асобы 42 2 34  6 

Тэма 23. Рэжысёрская распрацоўка і ўвасабленне 
абраду ў закрытым памяшканні 42 2 34  6 

Тэма 24. Асаблівасці рэжысуры народнага абраду 
на вольным паветры 54 2 46  6 

Раздзел IІІ. Рэжысура канцэртнага і тэатралізаванага нумара 
Тэма 25. Мастацкая структура нумара 12 2 10   
Тэма 26. Музычныя нумары, вакальна-інструмен-
тальныя мініяцюры 14  10  4 

Тэма 27. Стварэнне нумара на аснове народнай 
песні, прыпеўкі 14  10  4 

Тэма 28. Пластыка-харэаграфічны нумар у струк-
туры прадстаўлення 14  10  4 

Тэма 29. Нумары размоўнага жанру 14  10  4 
Тэма 30. Стварэнне нумара на аснове літаратур-
най крыніцы, твора вусна-паэтычнай творчасці 14  10  4 

Тэма 31. Эстрадна-цыркавыя нумары 14  10  4 
Тэма 32. Арыгінальны нумар на аснове гратэска-
вых форм 18 2 12  4 

Тэма 33. Стварэнне парадыйнага лялечнага нумара 24  20  4 
Тэма 34. Планіровачнае вырашэнне дзейства 14  10  4 
Тэма 35. Рэжысёрская распрацоўка нумара 14  10  4 
Тэма 36. Пастановачная работа па ўвасабленні 
нумара 26  20  6 

Раздзел ІV. Тэатралізаванае прадстаўленне 
Тэма 37. Тэатралізаванае прадстаўленне як струк-
турная адзінка свята 30 2 22  6 

Тэма 38. Тэатралізаванае прадстаўленне як сцэ-
нічная форма ўвасаблення абраду 30 2 22  6 

Тэма 39. Тэатралізаванае прадстаўленне на аснове 
падрыхтаваных нумароў 34 2  26 6 

Раздзел V. Рэжысура масавых свят 
Тэма 40. Новыя напрамкі сучаснай святочнай 
культуры Беларусі 16 2 12  2 

Тэма 41. Рэжысура свят і фестываляў, асаблівасці 
рэжысуры свята горада і вёскі 14 2 10  2 

Тэма 42. Методыка распрацоўкі рэжысёрскага 
праекта свята 15 2 10  3 

Тэма 43. Пастаноўка свята 14  10  4 
Тэма 44. Праблемы рэжысуры сучаснага свята 8  6  2 
Тэма 45. Рэжысёрская распрацоўка масавага свята 
на адкрытай прасторы 13  10  3 

Разам… 656 34 488 26 108 

ЗМЕСТ ДЫСЦЫПЛІНЫ 
 

Уводзіны 
Мэта і задачы дысцыпліны. Паняцце «свята» ў навуковых 

крыніцах. Свята і яго месца ў духоўным жыцці грамадства. 
Канцэпцыі паходжання свята. Тыпалогія свят. Агульныя і ад-
метныя рысы тэатралізаванага свята і тэатралізаванага прад-
стаўлення. Суадносіны асноўных паняццяў, звязаных са свя-
там: традыцыя, абрад, цырыманіял, рытуал. Адрозненне свята 
ад іншых відаў мастацтва. Творчыя праблемы рэжысуры сучас-
нага свята. 

 
 

Раздзел I. Беларускія народныя гульні 
 

Тэма 1. Гульня ў структуры сучаснага свята 
Разгляд тэрміна «гульня». Асноўныя прыкметы гульні. 

Умовы стварэння гульнявой атмасферы. Прынцыпы стварэння 
гульнявой праграмы. Тыпалогія беларускіх народных гульняў. 
Разнастайнасць сучаснай тыпалогіі гульняў. 

 
Тэма 2. Методыка правядзення гульняў 

Узроставыя асаблівасці правядзяння гульняў для дзяцей і 
падлеткаў. Этапы развіцця пазнавальнай актыўнасці. Афек-
тыўнае ўспрыманне рэчаіснасці. Здольнасць тлумачыць умовы 
гульні для дзіцячага разумення. Разгляд беларускіх дзіцячых 
гульняў па запісах этнографаў ХІХ стагоддзя. 

 
Тэма 3. Распрацоўка сцэнарыяў гульнявых праграм 

Мастацкае бачанне свету як асноўны элемент асобы рэжы-
сёра. Імкненне да крытыкі ідэй. Пошук сюжэта гульнявой праг-
рамы. Тэхналогіі творчага мыслення. Апісанне месца дзеяння. 
Падбор гульняў – падзейны рад. Падбор тэматычных прызоў 
для ўзнагароджання пераможцаў. 

 
Тэма 4. Прафесійныя якасці вядучага гульні. 

Роля вядучага як арганізатара гульні 
Гульнявыя мізансцэны і месцазнаходжанне вядучага. Умовы 

прыцягнення ўвагі гледачоў да падзей на гульнявой пляцоўцы. 
Вядучыя гульнявых праграм: касцюм, паводзіны і моўнае дзеянне. 

Тэма 5. Кампазіцыйная пабудова гульнявой праграмы 
Экспазіцыя гульнявой праграмы – стварэнне адпаведнай 

гульнявой атмасферы. Сюжэтная лінія як форма ўвасаблення 
ідэі рэжысёра. Персанажы як носьбіты эмацыянальнага зерня. 
Кульмінацыя – вызначэнне пераможцаў. Фінал – узнагаро-
джанне лепшых. 

 
Тэма 6. Прыёмы актывізацыі і дэактывізацыі ўдзельнікаў  

гульнявой праграмы 
Неабходнасць эфектыўнага запрашэння людзей да ўдзелу ў 

гульнях. Прыёмы свядомай і бессвядомай актывізацыі гледа-
чоў на свяце. Разгляд выпадкаў для дэактывізацыі ўдзельнікаў. 

 
Тэма 7. Пастаноўка гульнявой праграмы 

Этапы распрацоўкі сцэнарыя гульнявой праграмы. Работа 
над эксплікацыяй і тэкстам сцэнарыя гульнявой праграмы. Рэ-
петыцыі ў «выгарадках» – вызначэнне спаборніцтва ў гульнях, 
удакладненне тэкстаў вядучых, дзеянняў памочнікаў. Тэхніч-
ныя рэпетыцыі – падбор музычнага суправаджэння, кадраў ві-
дэапраекцыі. Зводныя рэпетыцыі. Генеральны прагон. Уда-
кладненне слабых бакоў гульнявой праграмы. 

 
Тэма 8. Народны святочны каляндар сучаснай Беларусі 
Тэндэнцыі развіцця святочных мерапрыемстваў. Традыцый-

ныя каляндарныя святы і новыя святочныя формаўтварэнні. 
Месца гульнявых праграм і гульнявых блокаў у сучасных свя-
тах Беларусі. 

 
Тэма 9. Традыцыйныя зімовыя ігрышчы беларусаў 

Карнавальныя традыцыі каляднага ігрышча. Калядныя гуль-
ні ў закрытым памяшканні: рэгіянальныя асаблівасці правя-
дзення («Жаніцьба Цярэшкі», «Яшчар», «Халімон»). Выраб 
калядных касцюмаў, масак, рэквізіту. Калядныя ігрышчы на 
вольным паветры – «Цягнуць Каляду на дуба», «Кола», «Коні-
кі». Асаблівасці правядзення рэгіянальных гульняў «Слуп», 
«Перацягванне каната», «Ледзяны конус», «Катанне з гор». 
Гульнявы характар абрадавых масленічных вяселляў і паха-
ванняў. 

Тэма 10. Абрадавыя і пазаабрадавыя гульнявыя дзеянні  
веснавых свят народнага календара 

Магічны сэнс веснавых гульняў і ігрышчаў (гойданне на 
арэлях, валачэнне калодкі, гульні з яйкам, сёмушная варажба з 
вянкамі). Рэгіянальныя асаблівасці правядзення веснавых 
абрадавых гульняў – «Тураўскі карагод», «Ваджэнне стралы», 
варажба з бярозай. 

 
Тэма 11. Гульні беларускага Купалля 

Традыцыйныя купальскія абрадава-гульнявыя дзействы – 
збор удзельнікаў на свята, шэсце па вёсцы. Варажба на зеля-
ніне. Тэатралізаваныя купальскія гульні – «Марусіначка», «Вы-
бар пары». Вогненныя дзействы – парныя і асобныя пераскок-
ванні праз вогнішча, купальская варажба з вянкамі, выкрадан-
не купальскага агню. Пошук папараць-кветкі як масавае гуль-
нявое дзеянне. Наладжванне танцавальных збораў як адметная 
рыса кантрактавых купальскіх кірмашоў. 

 
Тэма 12. Народныя забавы кірмашу 

Агульнанацыянальныя рысы і адметныя асаблівасці агульна-
народных і кантрактавых кірмашоў. Тыпалогія гульнявых 
дзействаў беларускага кірмашу. Кірмашовыя латарэі – латарэя-
рулетка, латарэя па спісе, сельскагаспадарчая латарэя. Гульня-
выя атракцыёны і спартыўныя забавы. 

 
Тэма 13. Актывізацыя ўдзельнікаў свята  

праз гульнявыя дзеянні 
Дыялог як форма звароту да асобы гледача. Яскравасць 

падзеі – адзін з важных прыкладаў актывізацыі гледачоў. Апы-
танне гледачоў. Правакаванне дзеянняў гледачоў – падарункі, 
«шчаслівае месца», латарэя. Падзея – дыялог – выхад гледача 
на сцэну. 

 
Тэма 14. Арганізацыя пазаабрадавых гульнявых дзействаў  

народнага календара 
Рэжысёрская распрацоўка гульнявой праграмы – сукупнасць 

традыцыйных і рэгіянальнах гульняў, прымеркаваных да 
святочнага мерапрыемства. Адбор і прасторавае вырашэнне 
гульняў. 

Тэма 15. Рэгіянальныя гульні Беларусі 
Падзел тэрыторыі сучаснай Беларусі на этнаграфічныя 

рэгіёны. Гульні, якія характэрны для кожнага рэгіёна, іх умовы 
правядзення і апісанне дзеяння. 

 
Тэма 16. Прагляд і аналіз відэазапісаў  

сюжэтна-гульнявых праграм 
Вобразны рад у прэзентацыі гульнявых праграм. Разнастай-

ныя фарматы, іх асаблівасці. Выкарыстанне мультымедыя ў 
гульнявых мэтах. Вызначэнне кульмінацыйных падзей. 

 
Тэма 17. Ідэйна-тэматычная аснова  

сцэнарыя гульнявой праграмы 
Два варыянты напісання сцэнарыя гульнявой праграмы. 

Першы варыянт – выбар тэмы, ідэі і звышзадачы гульнявой 
праграмы, затым падбор гульняў, якія будуць суадносіцца з 
выбранай тэматыкай гульнявой праграмы. Другі варыянт на-
пісання сцэнарыя – падбор гульняў, а на іх аснове выбар тэмы, 
ідэі і звышзадачы гульнявой праграмы. 

 
Тэма 18. Эксплікацыя гульнявой праграмы 

Экспазіцыя – арганізацыя гульнявой прасторы, фарміраван-
не каманд. Завязка – тлумачэнне ўмоў гульні. Развіццё дзеяння 
– пабуджэнне да гульнявога дзейства, актывізацыя гледачоў да 
ўдзелу ў гульнях, кіраванне гульнявым працэсам. Кульмінацыя 
– дасягненне гульнявой мэты. Фінал – узнагароджанне пера-
можцаў. 

 
Тэма 19. Сюжэтна-вобразная структура гульнявой праграмы 
Сцэнарна-рэжысёрскі ход – сродак, які злучае разнастайныя 

гульні ў адной праграме. Магчымыя варыянты сцэнарна-рэ-
жысёрскага ходу – падарожжа, зварот у мінулае, сустрэча лю-
дзей з процілеглымі поглядамі, барацьба за ўладаранне. Аснова 
кожнага сюжэта – канфлікт. Выбар вобразаў гульнявой прагра-
мы – эмацыянальная значнасць для гледачоў і выканаўцаў. 

 
Тэма 20. Музычнае афармленне, мастацка-дэкаратыўнае 

 і моўнае вырашэнне гульнявой праграмы 
Стварэнне святочнай атмасферы ў гульнявой праграме. 

Лейтматыў і фонавая музыка, асаблівасці падбору музычнага 

рада. Асаблівасці маўлення. Метады дакладнага тлумачэння 
ўмоў гульні для ўдзельнікаў. Распрацоўка рэквізіту і выбар 
прызоў. 

 
Тэма 21. Сцэнарна-рэжысёрская  
распрацоўка гульнявой праграмы 

Падзел святочнага асяроддзя на зоны дзеяння. Прасторавыя і 
архітэктурныя адметнасці зоны дзеяння. Табліца гульняў. Каш-
тарыс гульнявой праграмы. Разгляд прыкладаў табліц гульняў і 
каштарыса з розных свят беларускага народнага календара. 

 
 

Раздзел II. Рэжысура традыцыйнага абраду 
 

Тэма 22. Абрады і іх роля ў жыцці грамадства і асобы 
Паняцце «абрад». Асноўныя элементы абраду. Генезіс 

абрадаў і іх сацыяльная роля. Гістарычная эвалюцыя зместу, 
форм, тыпаў і функцый абрадаў. Структурныя элементы ры-
туальна-абрадавых комплексаў земляробчага календара. Маскі-
раванне і абрадавае пераапрананне. Сямейна-бытавая абрад-
насць беларусаў. Рэлігійныя абрады, іх сімвалічная і практыч-
ная значнасць. Грамадскія і дзяржаўныя абрады. 

 
Тэма 23. Рэжысёрская распрацоўка і ўвасабленне абраду  

ў закрытым памяшканні 
Рэжысёрскі аналіз народнага абраду. Рэжысёрскае бачанне 

абрадавага дзейства (рэжысёрскае асваенне сцэнарыя абраду). 
Работа рэжысёра з мастаком над мастацка-дэкаратыўным вы-
рашэннем абраду. Работа рэжысёра над музычным вырашэн-
нем абрадава-рытуальных дзеянняў. Пластыка-харэаграфічнае 
вырашэнне абраду. Работа рэжысёра над словам і мовай у 
абрадзе. Этапы пастановачнай работы па ўвасабленні абраду. 
Сучасная практыка правядзення абрадаў у розных раёнах 

Беларусі. Фальклорна-этнаграфічная распрацоўка абраду ў за-
крытым памяшканні на аснове народных традыцый выбранага 
этнаграфічнага рэгіёна. Збор і апрацоўка вусна-паэтычнага, 
музычнага і пластыка-харэаграфічнага матэрыялу, стварэнне 
сцэнарыя і пастановачнага плана абрадавага дзейства, выраб 
дэкарацый, касцюмаў, рэквізіту і бутафорыі, правядзенне рэ-
петыцый і паказ абраду. 

Тэма 24. Асаблівасці рэжысуры народнага абраду  
на вольным паветры 

Знаёмства з народнымі традыцыямі творчай арганізацыі 
абрадаў на вольным паветры, рознымі прыёмамі актывізацыі 
ўдзельнікаў, мастацка-вобразным вырашэннем дзействаў, 
спецыфікай пластычнай культуры. Фальклорна-этнаграфічная 
распрацоўка абраду каляндарнага цыкла на аснове вывучэння 
этнаграфічных і літаратурных крыніц, аналізу сцэнарнага фон-
ду па вызначанай тэматыцы і трансфармацыі абрадава-ры-
туальных дзеянняў у розных плынях традыцыйнай культуры. 
Сцэнарна-рэжысёрская распрацоўка абраду на вольным павет-
ры з улікам агульнанацыянальных, рэгіянальных і мясцовых 
традыцый яго вобразна-сімвалічнага, музычнага і пластычнага 
ўвасаблення. Цыкл рэжысёрска-пастановачных і арганізацый-
ных работ па падрыхтоўцы і правядзенні абраду на вольным 
паветры. 

 
 

Раздзел ІІІ. Рэжысура канцэртнага  
і тэатралізаванага нумара 

 
Тэма 25. Мастацкая структура нумара 

Паняцце «нумар». Нумар як адзінка тэатралізаванага прад-
стаўлення. Тыпалогія канцэртных нумароў. Рэжысёрскі нумар. 
Структура сцэнічнага эцюда, канцэртнага нумара і мініяцюры. 
Адрозненні і агульныя выразныя сродкі і элементы ў сцэніч-
ных творах. 

 
Тэма 26. Музычныя нумары,  

вакальна-інструментальныя мініяцюры 
Камедыйны канфлікт. Наяўнасць камедыйных вобразаў (Бе-

лы і Рыжы). Прафесійнае валоданне інструментам як характэр-
ныя рысы музычнай клаўнады. 

 
Тэма 27. Стварэнне нумара  

на аснове народнай песні, прыпеўкі 
Народная песня як абавязковы кампанент традыцыйных і 

сучасных свят каляндарнага цыкла. Стварэнне камедыйных 
нумароў на фальклорным матэрыяле. Вытокі прыпевак – 
гульні-танцы, карагоды, дзейнасць скамарохаў. 

Тэма 28. Пластыка-харэаграфічны нумар  
у структуры прадстаўлення 

Характэрныя асаблівасці харэаграфічнай мініяцюры, эстрад-
нага танца, сімфанічнага танца, пантамімы. 

 
Тэма 29. Нумары размоўнага жанру 

Тыпы размоўнага жанру і іх асаблівасці (фельетон, канфе-
ранс, інтэрмедыя, сцэнка, скетч, расказ). Тыпы нумароў музыч-
на-размоўнага жанру: куплет, шансанетка, прыпеўка, музычны 
фельетон. 

 
Тэма 30. Стварэнне нумара на аснове літаратурнай крыніцы,  

твора вусна-паэтычнай творчасці 
Шляхі пераводу літаратурнага, вусна-паэтычнага матэрыялу 

ў сцэнічны твор (легенды, паданні, байкі, песні). Этапы рэжы-
сёрскай распрацоўкі і даследавання літаратурнай крыніцы, 
вусна-паэтычнага твора. Музычнае вырашэнне нумара. Мас-
тацка-дэкаратыўнае вырашэнне нумара. Пластычнае вырашэн-
не нумара. Арганізацыя рэпетыцыйнага працэсу. Этапы інсцэ-
нізацыі песні. Асаблівасці рэжысуры нумара на эстрадзе і ў 
тэатралізаваным прадстаўленні. 

 
Тэма 31. Эстрадна-цыркавыя нумары 

Тыпы эстрадна-цыркавых нумароў: эквілібрыстыка, жанглі-
раванне, ілюзіён, клаўнада, эксцэнтрыка, акрабатыка і інш. 

 
Тэма 32. Арыгінальны нумар на аснове гратэскавых форм 
Паняцце «гратэск», гісторыя яго ўзнікнення і развіцця. Але-

гарычная пантаміма, скульптура, жывапіс, байка, верш. Гратэ-
скавы метад пабудовы вобразаў у міфалогіі і мастацтве наро-
даў свету. Месца гратэску ў нумары. 
Алегарычная пантаміма як першааснова гратэскавых плас-

тычных форм. Паняцце «алегорыя». Стварэнне пантамімічнага 
нумара на аснове алегарычнай скульптуры. Пластычная алего-
рыя і жывапіс. Клаўнада як асобая форма гратэску. Роля імпра-
візацыі ў пастаноўцы нумара клаўнады. Шляхі пошуку рэжы-
сёрскага вырашэння байкі. Гратэск у паэтычнай структуры 
верша. Патрабаванні да нараджэння і пабудовы гратэску ў 
пластычным адлюстраванні верша. 

Тэма 33. Стварэнне парадыйнага лялечнага нумара 
Вытокі лялечнага тэатра. Беларуская батлейка як тып народ-

нага відовішча. Прынцыпы пабудовы лялечных жанравых сцэн 
у адзіную кампазіцыю. Групавая партрэтная пародыя на кан-
крэтную асобу, зборная пародыя на групу людзей, пародыя на 
сюжэт. 

 
Тэма 34. Планіровачнае вырашэнне дзейства 

Паходжанне, этымалогія назвы і гісторыя мізансцэны. Пры-
значэнне мізансцэны. Галоўныя і другарадныя кампаненты мі-
зансцэны. Сюжэт і мізансцэна. Канфлікт і мізансцэна. Кампа-
зіцыйная пабудова мізансцэны. Цэнтр мізансцэнічнай кампа-
зіцыі. Шлях да мізансцэны. Спосабы запісу мізансцэн. Віды і 
характарыстыка мізансцэн розных відаў, іх выразных магчы-
масцей і недахопаў. Улік асаблівасцей успрымання мізансцэны 
гледачамі. Асаблівасці работы рэжысёра над масавай мізан-
сцэнай. Мізансцэна і тэмпарытм. 

 
Тэма 35. Рэжысёрская распрацоўка нумара 

Літаратурная, вусна-паэтычная, гратэскавая формы як пер-
шаасновы нумара. Крытэрыі выбару твора. Раскрыццё актуаль-
насці і сацыяльнай значнасці, высокай мастацкай якасці твора, 
наяўнасці ў ім значных падзей, канфліктнай асновы, яркіх ха-
рактараў і іх учынкаў, яскравых выразных сродкаў (слова, му-
зыка, пластыка). Аналіз відэазапісаў нумароў, створаных сту-
дэнтамі старшых курсаў. Рэжысёрскі аналіз твора. Рэжысёр-
ская інтэрпрэтацыя твора. Сцэнарна-рэжысёрская распрацоўка 
дзейства. 

 
Тэма 36. Пастановачная работа па ўвасабленні нумара 
Застольны перыяд як пачатковы этап творчага ўвасаблення 

нумара. Раскрыццё агульных мастацкіх рыс будучага нумара. 
Тэма і ідэя. Чытанне літаратурнага сцэнарыя або інсцэнізацыі 
твора, размяркоўванне роляў паміж выканаўцамі. Рэжысёрская 
характарыстыка дзеючых асоб. Чытанне сцэнарыя па ролях. 
Вызначэнне сэнсу ўчынкаў кожнага персанажа, яго адносін да 
падзей, канфлікту і іншых персанажаў, раскрыццё падтэксту, 
унутранага маналога і другога плана дзеючых асоб. Планіро-
вачныя рэпетыцыі ў прадметным асяроддзі (сталы, крэсла, ла-
вы і г.д.), якія ўмоўна мадэліруюць мастацка-дэкаратыўнае 

афармленне будучага нумара. Мантажная рэпетыцыя як тэхніч-
нае рашэнне нумара. Вызначэнне месцаў размяшчэння ўсіх 
відаў тэхнічнай апаратуры. Тэхнічнае вырашэнне і пастаноўка 
гукавога і светлавога абсталявання нумара. Удакладненне мес-
ца, часу і спосабаў тэхнічных перастановак. Агляд мастацка-
дэкаратыўнага афармлення ў поўным аб’ёме касцюмаў і грыму 
персанажаў на фоне святла. Тэхнічныя прагоны нумара пад 
фанаграму. Прагон нумара як сінтэз яго творчых і тэхнічных 
кампанентаў. Карэкцыя дзеянняў творчых і тэхнічных выка-
наўцаў. Генеральная рэпетыцыя нумара як завяршальны этап 
работы рэжысёра над нумарам, прагон дзейства з усімі дадат-
ковымі сродкамі выразнасці. Карэкціровачная рэпетыцыя як 
улік выказаных заўваг і выпраўленне выяўленых недахопаў. 
Здача і паказ нумара перад гледачамі. 

 
 

Раздзел IV. Тэатралізаванае прадстаўленне 
 

Тэма 37. Тэатралізаванае прадстаўленне  
як структурная адзінка свята 

Прадстаўленне-відовішча як цэнтральная частка свята, яго 
адметныя рысы і выразныя сродкі. Гісторыя развіцця тэатралі-
заваных відовішчаў і прадстаўленняў. Тыпалогія прадстаўлен-
няў. Тэатралізаванае прадстаўленне ў сучасных святах на асно-
ве твораў вусна-паэтычнай народнай творчасці, гістарычных 
падзей, абрадавага дзеяння, жыццёвага факта ці падзеі. Тэатра-
лізацыя як арганізацыя дакументальнага, вусна-паэтычнага і 
мастацкага матэрыялаў па законах драматургіі. Асноўныя эта-
пы работы над стварэннем тэатралізаванага прадстаўлення ў 
свяце. Складанне сцэнарна-рэжысёрскага плана прадстаўлення. 

 
Тэма 38. Тэатралізаванае прадстаўленне  
як сцэнічная форма ўвасаблення абраду 

Абрад як відовішчная частка свята. Мантаж сцэнічнага абра-
давага дзеяння на аснове рытуалу. Стылізацыя традыцыйнага 
абраду. Паняцці «рэстаўрацыя», «рэканструкцыя», «трансфар-
мацыя». Рэжысёрскі аналіз сцэнічнай формы абраду. Асаблі-
васці творчага вырашэння і арганізацыі абрадавага прадстаў-
лення ў сцэнічных умовах. Мастацкі вобраз абрадавага прад-
стаўлення ў мастацка-дэкаратыўным, музычным і пластычным 

увасабленнях. Прасторавае вырашэнне абраду ў сцэнічных 
умовах. Распрацоўка сістэмы вобразаў тэатралізаванага абраду. 
Пераклад масава-гульнявога традыцыйнага абрадавага дзей-
ства ў сцэнічную мастацка-відовішчную форму. Праблема 
актывізацыі гледачоў і элементы імправізацыі пры сцэнічным 
увасабленні абраду. 

 
Тэма 39. Тэатралізаванае прадстаўленне 

на аснове падрыхтаваных нумароў 
Рэжысёрская задума і літаратурна-рэжысёрская распрацоўка 

тэатралізаванага прадстаўлення на аснове разнажанравых 
нумароў. Структура, сцэнарна-рэжысёрскі ход, архітэктоніка і 
жанр тэатралізаванага прадстаўлення. Вызначэнне звышзада-
чы, скразнога дзеяння, рэжысёрскіх эпізодаў, а таксама мастац-
кага вобраза тэатралізаванага прадстаўлення ў мастацка-дэка-
ратыўным, музычным і пластычным вырашэннях. Методыка 
пастаноўкі масавых сцэн. Работа з мастаком, харэографам, 
музычным кіраўніком, творчымі калектывамі і асобнымі вы-
канаўцамі. Застольныя, планіровачныя, мантажныя, зводныя і 
генеральная рэпетыцыі.  
Тэарэтычная распрацоўка тэатралізаванага прадстаўлення: 

складанне праграмы, агульнага сцэнарнага плана, літаратур-
нага сцэнарыя, правядзенне рэжысёрскага і тэхналагічнага ана-
лізу сцэнарыя, выяўленне рэжысёрскай эксплікацыі (бачання) 
увасабляемага дзейства, стварэнне арганізацыйна-вытворчага 
плана па творчым, матэрыяльна-тэхнічным, арганізацыйным і 
фінансавым увасабленні; пастаноўка тэатралізаванага прад-
стаўлення (дапрацоўка ці перапрацоўка нумароў у адпавед-
насці з агульнай задумай прадстаўлення); стварэнне новых 
нумароў, неабходных для ўвасаблення рэжысёрскай задумы; 
складанне музычнай, светлавой і пластычнай партытур; запіс 
фанаграм; выраб элементаў мастацка-дэкаратыўнага афармлен-
ня, падрыхтоўка сцэнічных касцюмаў, рэквізіту і бутафорыі; 
арганізацыя і правядзенне рэпетыцыйнага працэсу; паказ 
прадстаўлення перад гледачамі. 

Раздзел V. Рэжысура масавых свят 
 

Тэма 40. Новыя напрамкі 
сучаснай святочнай культуры Беларусі 

Сучаснае свята як комплекс абрадава-рытуальных, мастац-
ка-відовішчных, масава-гульнявых, фальклорных, спартыўных 
і культурна-бытавых дзействаў. Месца і роля свята ў сучаснай 
святочнай культуры Беларусі. Тыпалогія сучасных свят. Жан-
равыя прыкметы народнага свята. Сучаснае тэатралізаванае 
свята як сінтэз розных тыпаў народнай творчасці, аматарскага і 
прафесійнага мастацтва. Праблема стварэння спецыфічнага 
гульнявога комплексу кожнага канкрэтнага свята, захавання 
нематэрыяльных традыцый святкавання. Новаўтварэнні ў су-
часнай святочнай культуры. Структура і вобразнае вырашэнне 
свят на аснове міфалагічных сюжэтаў, легенд, паданняў, казак. 
Тэрытарыяльныя адметныя асаблівасці свят. 

 
Тэма 41. Рэжысура свят і фестываляў, 

асаблівасці рэжысуры свята горада і вёскі 
Святы і фестывалі і іх месца ў сучаснай святочнай культуры 

беларусаў. Тыпалогія фестываляў. Агульныя рысы структуры 
свят і фестываляў. Адметныя асаблівасці сімволікі свят. Этапы 
падрыхтоўкі свята. Практычнае ўвасабленне задумы. Аргані-
зацыя рэпетыцыйнага працэсу. 
Гісторыя і тэндэнцыі развіцця свят гарадоў і вёсак у сучас-

най Беларусі. Агульнанацыянальныя рысы і тэрытарыяльныя 
асаблівасці структуры свята горада і вёскі. Калектыўнасць і 
імправізацыйнасць творчага працэсу. Сучасныя прыёмы акты-
візацыі ўдзельнікаў свята, творчыя знаходкі, пралікі і шляхі іх 
пераадолення. Праблема захавання і развіцця творчых і куль-
турна-бытавых традыцый правядзення свята горада і вёскі. 
Этапы распрацоўкі свят горада, вёскі. Стварэнне і фарміра-
ванне эпізодаў на аснове сабранага дакументальнага, фактала-
гічнага і мастацкага матэрыялу. Мастацка-вобразнае вырашэн-
не і гульнявая спецыфіка свят і фестываляў. 

 
Тэма 42. Методыка распрацоўкі  
рэжысёрскага праекта свята 

Рэжысёрскі праект свята як праграма ініцыіравання задумы, 
творчай распрацоўкі святочных дзействаў і вырашэння матэ-

рыяльна-тэхнічных, арганізацыйных і фінансавых аспектаў іх 
увасаблення. Творчая заяўка на правядзенне свята. Задума і яе 
кампаненты. Гісторыка-рэтраспектыўны аналіз свята. Сцэнар-
на-рэжысёрская распрацоўка свята. Рэжысёрскае ўвасабленне 
свята. Арганізацыйна-вытворчы план свята. 
Тэарэтычная распрацоўка выбраных студэнтамі эпізодаў 

свята і аб’яднання іх у агульную мастацкую кампазіцыю – 
стварэнне папярэдняга варыянта тэатралізаванага свята і яго 
літаратурнай асновы; рэжысёрскі аналіз, рэжысёрская эксплі-
кацыя і арганізацыйна-вытворчы план эпізоду свята. Практыч-
нае ўвасабленне розных этапаў застольнага перыяду работы 
падчас распрацоўкі свята і планіровачных рэпетыцый. 

 
Тэма 43. Пастаноўка свята 

Удакладненне канчатковага варыянта рэжысёрскага праекта 
свята, здзяйсненне творчага і тэхналагічнага працэсаў паста-
ноўкі абрадава-рытуальных, відовішчных, тэатралізаваных і 
масава-гульнявых святочных дзействаў. Этапы работы: дэталё-
вая распрацоўка літаратурнага сцэнарыя кожнага фрагмента 
свята; работа з рэальнымі героямі выбранага і распрацаванага 
студэнтам эпізоду свята, арганізатарамі пазаабрадавага гуль-
нявога дзеяння, творчымі калектывамі і асобнымі выканаўцамі; 
падрыхтоўка неабходных новых нумароў; кантроль усіх відаў 
работ, звязаных з мастацка-дэкаратыўным, музычным, матэ-
рыяльна-тэхнічным, арганізацыйным і фінансавым забеспя-
чэннем эпізоду свята; правядзенне планіровачных і мантажных 
рэпетыцый, рэжысёрскіх штабных гульняў (рэпетыцый паста-
новачнай групай усіх фрагментаў свята пад фанаграму), звод-
ных рэпетыцый асобных святочных дзеянняў. Прагон эпізодаў 
свята і арганізацыя генеральнай рэпетыцыі на месцы іх ува-
саблення пад фанаграму. Правядзенне свята. 

 
Тэма 44. Праблемы рэжысуры сучаснага свята 

Даследчая дзейнасць і яе месца ў сістэме падрыхтоўкі рэ-
жысёраў свят. Тэарэтычная работа студэнта па актуальных 
праблемах станаўлення і развіцця сучаснай святочнай культу-
ры Беларусі, яе мэты і задачы. Навуковае кіраўніцтва і рэцэн-
заванне тэарэтычнай работы. Формы кансультацыйнай работы 
навуковага кіраўніка. Методыка падрыхтоўкі тэарэтычнай ра-
боты:  выбар тэмы і вызначэнне асноўных параметраў работы; 

збор і апрацоўка літаратурнага матэрыялу; структура дыплом-
нага праекта (уводзіны, асноўная частка, заключэнне, біблія-
графія, дадаткі). Уступ і заключэнне складаюць аснову дакла-
да, з якім студэнт выступае на навуковай канферэнцыі. 
Аналіз відэазапісаў дыпломных свят выпускнікоў кафедры. 

Мастацкая вобразнасць увасобленага свята, выразнасць мізан-
сцэнічнага вырашэння святочных дзействаў, прыёмы актыві-
зацыі пасіўных удзельнікаў свята. Цікавыя творчыя знаходкі 
рэжысёра-пастаноўшчыка, творчыя і арганізацыйныя недахопы 
свята, канструктыўныя прапановы па вырашэнні выяўленых 
пралікаў. Распрацоўка і ўвасабленне свята ў закрытым памяш-
канні. Рэжысёрская канцэпцыя свята. Абгрунтаванне выбару 
свята (актуальнасць і сацыяльная значнасць тэмы, мэты і за-
дачы пастаноўкі, месца і час правядзення). Састаўныя фраг-
менты (праграма) свята. Разгорнуты сцэнарны план дзеянняў 
на ўсіх святочных пляцоўках. Агульныя рысы мастацкага воб-
раза свята ў архітэктурным, мастацка-дэкаратыўным і музыч-
ным вырашэннях. Папярэдні план творчага і матэрыяльна-
тэхнічнага забеспячэння свята. Папярэдняя схема аргкамітэта. 
Папярэдні каштарыс свята. Сцэнарна-рэжысёрская распрацоў-
ка свята. Збор дакументальнага і мастацкага матэрыялаў, якія 
адлюстроўваюць тэму ўвасабляемага свята. Стварэнне аўтар-
скага або кампілятыўнага літаратурнага сцэнарыя. Правядзен-
не аналітычнай рэжысёрскай работы па створаным сцэнарыі 
(ідэйна-тэматычны аналіз, кампазіцыйная пабудова, сцэнарна-
рэжысёрскі ход, жанр). Рэжысёрская эксплікацыя свята. Вы-
значэнне накіраванасці свята (звышзадача, скразное дзеянне), 
рэжысёрскіх эпізодаў, сістэмы вобразаў. Планіроўка святоч-
нага дзейства (распрацоўка мізансцэн у графічным варыянце і 
праверка іх выразнасці на месцы дзеяння ў спалучэнні з 
архітэктурна-ландшафтным асяроддзем). Стварэнне мантаж-
нага ліста рэжысёра. Рэжысёрскае ўвасабленне свята.  
Работа з мастаком і музычным кіраўніком свята. Распрацоў-

ка арганізацыйна-вытворчага плана свята. Арганізацыя рэпеты-
цыйнага працэсу. Кантроль усіх відаў работ, звязаных з пра-
вядзеннем свята. 

Тэма 45. Рэжысёрская распрацоўка масавага свята 
на адкрытай прасторы 

Тэарэтычная распрацоўка масавага свята (па выбары студэнта).  
1. Творчая заяўка на правядзенне свята. Вызначаюцца акту-

альнасць і сацыяльная значнасць падзеі; мэта і задачы па-
станоўкі; навізна свята альбо пераемнасць у адлюстраванні 
адзначаемай падзеі; арганізацыі, зацікаўленыя ў правядзенні 
свята; месца правядзення свята; тэрмін правядзення свята; 
праграма свята; папярэдні каштарыс свята; схема аргкамітэта 
свята; рабочы план падрыхтоўкі свята.  

2. Задума і яе кампаненты. Пачатковы этап нараджэння 
свята ў творчым адлюстраванні пастаноўшчыка здзяйсняецца 
па наступнай схеме: падзея, да якой прымеркавана свята; тэма; 
ідэя-звышзадача; адрас свята (узрост, сацыяльны статус лю-
дзей); месца правядзення свята і яго архітэктурна-ландшафт-
ныя асаблівасці; форма ўвасаблення свята. 

3. Гісторыка-рэтраспектыўны аналіз свята. Аналітычная 
частка рэжысёрскага праекта раскрывае розныя стадыяльныя 
пласты ў развіцці абранага свята. Вывучэнне гістарычных, 
архіўных ці фальклорных крыніц вызначае агульнанацыя-
нальныя традыцыі, тэрытарыяльныя і мясцовыя асаблівасці 
правядзення абранага свята, сімволіку і семантыку абрадава-
рытуальных і гульнявых дзействаў; раскрывае традыцыйныя 
формы стварэння перадсвяточнай і святочнай атмасферы, вы-
значае традыцыйны парадак правядзення абрадава-рытуальных 
і гульнявых дзействаў з фальклорна-этнаграфічных, літаратур-
ных і мастацкіх крыніц, а таксама ў выніку апытання носьбітаў 
фальклору. Фіксаванне вусна-паэтычных, музычных, пласты-
ка-харэаграфічных твораў, якія традыцыйна выкарыстоўваліся 
ў свяце мясцовасці (прыказкі, казкі, легенды, паданні, песні, 
танцы, карагоды, музыка, лічылкі, дражнілкі і г.д.). Аналіз 
мясцовага перыядычнага друку, публікацый мясцовых аўтараў 
і пошук сучасных абрадаў, рытуалаў, якія адлюстроўваюць 
тэматыку свята. 

4. Сцэнарна-рэжысёрская распрацоўка свята. У літаратур-
на-інтэрпрэтатарскім раздзеле рэжысёрскага праекта свята 
раскрываюцца структура (праграма) свята; ідэйна-тэматычны 
аналіз; сцэнарны план свята ў кампазіцыйнай пабудове; сцэ-
нарна-рэжысёрскі ход; эпізоды свята; мастацкі вобраз свята; 
змест літаратурнага сцэнарыя свята. 

5. Рэжысёрскае ўвасабленне свята. Практычная дзейнасць з 
творчымі выканаўцамі па ўвасабленні разнастайных святочных 
дзействаў: работа з мастаком, музычным кіраўніком і гукарэ-
жысёрам свята, рэжысёрамі і харэографамі кожнага эпізоду, 
пластыка-харэаграфічнае вырашэнне свята, работа з творчымі 
калектывамі і асобнымі выканаўцамі ў рэпетыцыйным працэсе. 

6. Арганізацыйна-вытворчы план свята. Схема аргкамітэта, 
палажэнне аб правядзенні свята і рабочы план яго падрых-
тоўкі; арганізацыйна-вытворчы аналіз сцэнарыя; формы аргані-
зацыі перадсвяточнай, святочнай і постсвяточнай атмасферы; 
гукавое афармленне і прызавы фонд свята; спосабы аргані-
зацыі прыёму гасцей; задачы і графікі работы дапаможных 
службаў; каштарыс свята. 

Крытэрыі ацэнкі вынікаў вучэбнай дзейнасці 
 

На аснове выкладання дысцыпліны «Рэжысура свят» на працягу 
шматгадовай вучэбнай дзейнасці склалася шкала ацэнкі ведаў, уменняў 
і навыкаў студэнта. 

10 балаў – надзвычайна выдатна – студэнт усебакова засвоіў тэарэ-
тычны і практычны матэрыял праграмы, валодае вялікай працаздоль-
насцю і надзвычайна багатымі прыроднымі данымі для авалодання 
рэжысёрскай спецыяльнасцю; яго творчыя інтэрпрэтацыі ўтрымліваюць 
арыгінальныя ідэі і парадаксальныя мастацкія вырашэнні, яны грун-
тоўныя па змесце і сучасныя па форме; інтуітыўнае разуменне чалаве-
чай псіхалогіі і прыроды творчай працы, узбагачанае ведамі і праца-
здольнасцю, дапамагаюць ператварыць рэпетыцыйны працэс у сапраўд-
ную творчую дзею, а творчы паказ – у святочную ўрачыстасць. Студэнт 
мае ўстойлівае жаданне бесперапынна ўзбагачаць сябе новымі ведамі, 
пачуццямі, жыццёвымі назіраннямі, ён з цікавасцю і з выключным 
творчым вынікам удзельнічае ў творчых паказах курса, факультэта і 
ўніверсітэта. 

9 балаў – выдатна – студэнт мае ўсебаковыя і сістэматызаваныя 
веды; выканаў усе прадугледжаныя праграмай практычныя заданні; 
здольны ў поўнай меры праявіць творчую ініцыятыву, дасягнуў высокай 
ступені разумення суадносін рэжысёрскай свабоды і народнай традыцыі 
пры ўвасабленні розных форм народнай святочнай культуры; яго 
творчыя працы адрозніваюць добры мастацкі густ і вобразнае бачанне; 
пастаянна займаецца самавыхаваннем. Студэнт актыўна ўдзельнічае ў 
рэжысёрскай і выканальніцкай рабоце курса і ўніверсітэта. 

8 балаў – амаль выдатна – студэнт добра засвоіў матэрыял праграмы 
і выканаў прадугледжаныя ёй заданні; веды яго сістэматызаваныя і 
ўстойлівыя; валодае навыкамі пабудовы мэтанакіраванага сцэнічнага 
дзеяння; добра ведае асновы роднасных творчых прафесій (літаратуры, 
музыкі, жывапісу, архітэктуры) і ўмее выкарыстоўваць гэтыя веды для 
стварэння вобразнай структуры відовішча; упэўнены і вынаходлівы ў 
арганізацыі творчага працэсу; здольны да самастойнай актыўнай працы 
па фарміраванні рэжысёрскіх навыкаў і пераадолення недахопаў. 

7 балаў – вельмі добра – студэнт праявіў дастаткова поўнае веданне 
вучэбнага і дадатковага матэрыялу, выканаў усе заданні, рэкамен-
даваныя праграмай навучання, і прадэманстраваў сістэматызаваныя 
веды; актыўна працаваў на занятках; яго творчую работу характа-
рызуюць веданне асноў рэжысёрскага майстэрства і самастойнасць 
мыслення; добра валодае навыкамі арганізацыі творчага працэсу; 
актыўна працуе ў паказах і канцэртах; імкнецца прымаць удзел у 
буйнамаштабных святочных урачыстасцях за межамі ўніверсітэта з 
мэтай практычнай апрабацыі вучэбных навыкаў. 

6 балаў – добра – студэнт дастаткова поўна ведае матэрыял прагра-
мы, актыўна працуе над выкананнем вучэбна-творчых заданняў; прымае 

ўдзел у практычных занятках і паказах курса, а таксама ў выступленнях 
ва ўніверсітэце і за яго межамі; творчую работу характарызуе імкненне 
да самастойнага асэнсавання і вырашэння ўзятых у пастаноўцы 
жыццёвых праблем; у дастатковай меры валодае навыкамі самастойнай 
арганізацыі і правядзення рэпетыцыйнага працэсу; рэгулярна займаецца 
самавыхаваннем і пашырэннем свайго творчага светапогляду. 

5 балаў – амаль добра – студэнт выявіў веданне асноўнага і дадат-
ковага матэрыялу ў аб’ёме, неабходным для далейшага навучання і 
працы па абранай спецыяльнасці; добрасумленна і сістэматычна ўдзель-
нічае ў паўсядзённай творчай рабоце групы; засвоіў навыкі, якія дазва-
ляюць ажыццяўляць інтэрпрэтацыю ўвасабляемага твора ў межах аўтар-
скай задумы ці існуючай традыцыі, але недахоп творчай смеласці і 
пачуцця сучаснасці перашкаджае ў стварэнні арыгінальнага і актуаль-
нага відовішча; валодае навыкамі арганізацыі і самастойнага правя-
дзення творчага працэсу, дзе дысцыплінаванасць і працаздольнасць да-
мінуюць над арыгінальнасцю задумы і парадаксальнасцю творчага мыс-
лення; згодна з заўвагамі выкладчыка працуе над фарміраваннем сваёй 
творчай асобы і набыццём неабходных прафесійных якасцей; неда-
статкова сфарміраваная творчая і грамадзянская пазіцыя перашкаджае 
студэнту ў пошуку нетрадыцыйных рашэнняў і арыгінальных задум. 

4 балы – дастаткова здавальняюча – студэнт ведае асноўны вучэбны 
матэрыял, засвоіў літаратуру, рэкамендаваную праграмай, але працэс 
спасціжэння прафесійнага майстэрства ў яго характарызуецца неста-
більнасцю, перыяды актыўнай працы змяняюцца творчай пасіўнасцю; 
студэнт не набыў устойлівага навыку мэтанакіраванай паўсядзённай 
работы; пры наяўнасці цікавай, творчай задумы рэпетыцыйны працэс 
ідзе неарганізавана, а яго творчы вынік атрымліваецца нязначны; сту-
дэнт не засвоіў навыкаў калектыўнай работы, яго перыядычная пасіў-
насць дрэнна адбіваецца на творчай працы групы; малаініцыятыўны, 
эпізадычна прымае ўдзел у выступленнях курса, кафедры, універсітэта. 

3 балы – здавальняюча – студэнт знаёмы са зместам асноўнага 
вучэбнага матэрыялу па праграме, але мае складанасці з практычным 
выкарыстаннем набытых ведаў; творчыя працы яго ўтрымліваюцца ў 
межах хрэстаматыйных паняццяў, што не дазваляе ў поўным аб’ёме 
раскрыць сваю творчую індывідуальнасць; не праявіў актыўнасці ў 
выкананні практычных заняткаў па дадзеным курсе; не ў поўнай меры 
авалодаў навыкамі інтэрпрэтатара абранага матэрыялу і арганізатара 
творчага працэсу; не праяўляе належнай ініцыятывы ў пастановачнай 
рабоце; дапускае памылкі ў рэпетыцыйным працэсе і ў паказах ву-
чэбных работ; недастатковую ўвагу надае самавыхаванню і фарміра-
ванню ў сабе неабходных рэжысёрскіх здольнасцей. Разам з тым мае 
імкненне да ліквідацыі памылак у працэсе авалодання прафесіяй. 

2 балы – амаль здавальняюча – веды і практычныя навыкі студэнта 
маюць значныя прабелы; ён не авалодаў навыкамі стварэння рэжы-
сёрскай задумы відовішча, вызначэння яго асноўных кампанентаў; не 

валодае здольнасцю вобразнага бачання відовішча ў музычным, 
архітэктурна-дэкаратыўным і пластычным вырашэннях; не адпрацаваў 
асноўныя практычныя заняткі па дадзеным курсе; не засвоіў методыкі 
арганізацыі творчага (рэпетыцыйнага) працэсу, не авалодаў cродкамі 
ўзбуджэння і ўтрымання цікавасці выканаўцаў да рэпетыцыйнай ра-
боты; у працэсе навучання не набыў якасцей будучага творчага лідара 
(волі, мэтанакіраванасці, творчай дысцыпліны, мастацкага густу, па-
стаяннага імкнення да самаўдасканалення); не ў стане пераадолець 
індывідуальныя (творчыя і чалавечыя) недахопы ў адпаведнасці з 
патрабаваннямі рэжысёрскай прафесіі. 

1 бал – нездавальняюча – праграма па дысцыпліне студэнтам 
поўнасцю не выканана; адсутнічае творчы вынік (паказ). Без права 
пераздачы. 

 
 
 
 

Рэкамендаваныя сродкі дыягностыкі 
вучэбнай дзейнасці студэнтаў 

Метады вуснай дыягностыкі (апытанне, дыскусіі, дыспуты па ведах, 
атрыманых на занятках, аналіз задумы прагледжаных творчых работ). 
Метады практычнай дыягностыкі (складанне і правядзенне заняткаў, 

удзел у агульнай справе рэпетыцыйнага працэсу гульнявой праграмы, 
абраду, эстрадных нумароў, тэатралізаванага прадстаўлення, свята; 
выкананне вучэбна-творчых заданняў выкладчыка). 
Метады графічнай дыягностыкі (пісьмовая работа, рэферат, дзе 

змяшчаюцца рэжысёрская эксплікацыя, сцэнарны план, літаратурны 
сцэнарый, мізансцэнаванне дзействаў; стварэнне мультымедыйнай 
прэзентацыі па выбранай тэме). 
Інтэрактыўныя метады дыягностыкі (творчы паказ, ролевыя гульні, 

сітуатыўныя задачы, выступленне на ўніверсітэцкіх, гарадскіх і рэспуб-
ліканскіх сцэнічных пляцоўках з падрыхтаванымі гульнявымі праг-
рамамі, абрадам, эстраднымі нумарамі, тэатралізаваным прадстаўлен-
нем, святам). 

